Ҡылым һөйкәлештәре
Башҡорт телендә ҡылымдың дүрт һөйкәлеше бар.
Хәбәр һөйкәлеше

Хәбәр һөйкәлеше эш хәрәкәттең эшләнеүен, эшләнмәүен белдерә: Уҡыған, әйтә, белә, һөйләй торғайны. Хәбәр һөйкәлеше ҡылымдары үткән, хәҙерге. киләсәк замандарҙа килә. Зат, һан менән төрләнә. Барлыҡ-юҡлыҡта килә. 
Бойороҡ һөйкәлеше

Бойороҡ һөйкәлешендәге ҡылым ниндәйҙер бер эште, хәрәкәтте башҡарырға өндәүҙе, бойороуҙы белдерә: Дәрес әҙерлә. Балаларҙы уят. Иртә тор.
Бойороҡ һөйкәлеше ҡылымдары түбәндәге мәғәнәләрҙе аңлата: 
1. Ғәҙәти бойороу: барығыҙ ҙа килегеҙ, бергәләп уйнағыҙ, ишекте асмағыҙ.

2. Ҡаты бойороу: тор, күҙемә күренмә. Уйлап торма. Барып йөрөмә.
3. Рәсми бойороуҙы: Ҡыр эштәрендә барыһы ла ҡатнашһын.

4. Үтенес: әйтегеҙ инде, кил инде, бир инде.

Бойороҡ  һөйкәлеше ҡылымдары зат, һан менән үҙгәрә, барлыҡ- юҡлыҡта килә ала. Бойороҡ һөйкәлешенең 1-се заты булмай. Заман менән үҙгәрмәй.

Шарт һөйкәлеше

Башҡорт телендә шарт һөйкәлеше ниндәйҙер бер эш-хәрәкәттең үтәлеүенә икенсеһенең шарт булып килеүен белдерә. Килһә, апайыңдарға шылтыратырбыҙ. Күп көлһәң, иларһың. Махсус ялғауы –һа, -һә. Зат-һан менән төрләнә, заманы юҡ, барлыҡта-юҡлыҡта килә.

Теләк һөйкәлеше

Башҡорт телендә теләк һөйкәлеше эш-хәрәкәтте башҡарырға теләүҙе йәки үтәргә саҡырыуҙы белдерә. Зат-һан менән төрләнә, заманы юҡ, барлыҡта-юҡлыҡта килә.
           Берлектә                          күплектә                     
I     уҡығым килә                   уҡығыбыҙ килә               
II    уҡығың килә                   уҡығығыҙ килә

III  уҡығы килә
   уҡығылары килә

